З А П И С Н И К

од дваесет и деветата седница  на Советот на Општина Богданци

одржана на 25.06.2019 година 
Седницата се одржа во салата на Советот на Општина  Богданци со почеток во 08.00 00 часот. 

 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Драгица Ѓавочанова, Емилија Минева,  Снежана Енџекчева, Митко Ѓаваталиев, Пандорка Ампова, Ангелина Арнаудова Каракабаков, Елена Шутарова,  Ристо Киров, Александар Семенпеев и Ристо Ичков кој пристигна по усвојување на дневниот ред. Отсутен беше Ѓорѓе Костадинчев.
За записничар на седницата беше одредена Венера Зелева.
Претседателот на Советот откако констатира дека има кворум за работа и одлучување на Советот ја отвори седницата. 

Претседателот за работа на седницата го предложи следниот 

ДНЕВЕН РЕД
1. Предлог-Одлука за долгорочно домашно задолжување на Општина Богданци во рамките на Проект за подобрување на општинските услуги (MSIP);
2. Предлог-Одлука за подготовка на Предлог-Проект и учество на Повикот во рамките  на официјалната помош за развој на Република Бугарија;
3. Кратка Информација за статусот на проектите аплицирани до АФПЗРР и следни чекори;
4. Предлог-Одлука за утврдување на вредноста на бодот за пресметување на платите на даватели на јавни услуги и директор во ЈОУДГ „Коста Поп-Ристов Делчев“-Богданци за 2019 година;
5. Предлог-Одлука за продолжување на работното време на  угостителските објекти на подрачјето на Општина Богданци;

6. Предлог-Статутарна одлука за измена и дополнување на Статутот на Општина Богданци.


Потоа отвори дискусија по предложениот дневен ред. 
Претседателот даде предлог за дополнување на дневниот ред и тоа: точка 5.Правилник за начелата на внатрешна организација на јавните установи за деца детски градинки и точка 6. Правилник за систематизација на работните места во ЈОУДГ „Коста Поп-Ристов Делчев“-Богданци, а точките 5 и 6 да станат точка 7 и 8.
Бидејќи никој не се јави за збор се премина на изјаснување по предлогот за дополнување на дневниот  ред.   Предлогот за дополнување на  Дневниот ред се усвои со 9 (девет) гласа „За“. Се премина на гласање по усвојување на дневниот ред со веќе усвоениот предлог за дополнување. Дневниот ред со дополнувањето се усвои со 9 (девет) гласа „За“
Се премина на работа по усвоениот дневен ред.

1. Предлог-Одлука за долгорочно домашно задолжување на Општина Богданци во рамките на Проект за подобрување на општинските услуги (MSIP);
2. Предлог-Одлука за подготовка на Предлог-Проект и учество на Повикот во рамките  на официјалната помош за развој на Република Бугарија;
3. Кратка Информација за статусот на проектите аплицирани до АФПЗРР и следни чекори;
4. Предлог-Одлука за утврдување на вредноста на бодот за пресметување на платите на даватели на јавни услуги и директор во ЈОУДГ „Коста Поп-Ристов Делчев“-Богданци за 2019 година;
5. Правилник за начелата на внатрешна организација на јавните установи за деца детски градинки;

6. Правилник за систематизација на работните места во ЈОУДГ „Коста Поп-Ристов Делчев“-Богданци;
7. Предлог-Одлука за продолжување на работното време на  угостителските објекти на подрачјето на Општина Богданци;

8. Предлог-Статутарна одлука за измена и дополнување на Статутот на Општина Богданци.

Точка 1. Предлог-Одлука за долгорочно домашно задолжување на Општина Богданци во рамките на Проект за подобрување на општинските услуги (MSIP)
Претседателот отвори дискусија по Предлог-Одлука за долгорочно домашно задолжување на Општина Богданци во рамките на Проект за подобрување на општинските услуги (MSIP) и најпрво му даде збор на Митко Влахов од општинската администрација да даде образложение по предложената одлука.
Збор зеде Митко Влахов кој образложи дека предмет на задолжување е Проектот за изградба на мост преку река Луда Мара. Потребата од итност за реакција на локалната самоуправа е  подготовката за Рехабилитација на регионален пат 1109, делница Дедели – Фурка – Богданци – Гевгелија, и заобиколниот пат околу Богданци е дел од таа активност. Финансирањето на овој проект е обезбедено со средства од меѓународни финансиски институции (Светска Банка). Во рамки на овој проект Јавното претпријатие за државни патишта,  презема обврска да го реши сообраќајно приклучокот на мостот со регионалниот пат. 
Митко Ѓаваталиев праша колку години ќе се отплаќа кредитот, и му беше одговорено дека ќе има 3 години грејс период и осум да се отплаќа.
Бидејќи никој друг не се јави за збор се премина на гласање по предложената одлука. Одлуката се донесе со 10 (десет) гласа „За“.
Точка 2. Предлог-Одлука за подготовка на Предлог-Проект и учество на Повикот во рамките  на официјалната помош за развој на Република Бугарија
Претседателот отвори дискусија по Предлог-Одлука за подготовка на Предлог-Проект и учество на Повикот во рамките  на официјалната помош за развој на Република Бугарија и најпрво му даде збор на Митко Влахов од општинската администрација да даде образложение по предложената одлука.
Збор зеде Митко Влахов кој образложи дека Министерство за надворешни работи на Република Бугарија преку Амбасадата на Република Бугарија во Република Северна Македонија објави, во април месец, повик со  процедура за прием и селекција на предлози за проекти кои ќе бидат реализирани со неповратна финансиска помош во рамките на официјалната помош за развој на Република Бугарија со почетен период на извршување во 2020 година.
Пандорка ампова праша кога ќе има информациии дали ќе се одобри проектот и беше одговорено дека после 1 мај наредната година.
Бидејќи никој друг не се јави за збор се премина на гласање по предложената одлука. Одлуката се донесе со 10 (десет) гласа „За“.
Точка 3. Кратка Информација за статусот на проектите аплицирани до АФПЗРР и следни чекори
Претседателот отвори дискусија по Информацијата за статусот на проектите аплицирани до АФПЗРР и следни чекори и најпрво му даде збор на Митко Влахов од општинската администрација да даде образложение по предложената одлука.
Збор зеде Митко Влахов кој ја образложи информацијата за проектите одобрени од АФПЗРР и рече дека треба да се направи ребаланс на буџетот на општината да се предвидат овие средства согласно со решенијата. 
Дискусија по оваа точка имаа Митко Ѓаваталиев и Ангелина Арнаудова Каракабаков.

Бидејќи немаше други за дискусија се премина на донесување на заклучок по информацијата и тоа: 

„1. Советот на Општина Богданци ја усвои Кратката информација за статусот на проектите аплицирани до АФПЗРР.


2. Се задолжува општинската администрација да изготви предлог за измени и дополнувања на Буџетот на Општина Богданци за 2019 година, каде што ќе бидат опфатени средствата согласно Решенијата за одобрување на барањата за финансиска поддршка.“
Заклучокот се донесе со 10 (десет) гласа „За“.
Точка 4. Предлог-Одлука за утврдување на вредноста на бодот за пресметување на платите на даватели на јавни услуги и директор во ЈОУДГ „Коста Поп-Ристов Делчев“-Богданци за 2019 година
Претседателот отвори дискусија по Предлог-Одлука за утврдување на вредноста на бодот за пресметување на платите на даватели на јавни услуги и директор во ЈОУДГ „Коста Поп-Ристов Делчев“-Богданци за 2019 година и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци да даде образложение по предложената одлука.

Директорката ја образложи предложената одлука и бидејќи немаше забелешки се премина на гласање по одлуката. Одлуката се донесе со 10 (десет) гласа „За“
Точка 5. Правилник за начелата на внатрешна организација на јавните установи за деца детски градинки
Претседателот отвори дискусија по Правилникот за начелата на внатрешна организација на јавните установи за деца детски градинки и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци да даде образложение по истиот.

Директорката го образложи Правилникот за начелата на внатрешна организација на јавните установи за деца детски градинки и бидејќи немаше забелешки се премина на гласање по истиот. Одлуката за давање согласност се донесе со 10 (десет) гласа „За“
Точка 6. Правилник за систематизација на работните места во ЈОУДГ „Коста Поп-Ристов Делчев“-Богданци
Претседателот отвори дискусија по Правилникот за систематизација на работните места во ЈОУДГ „Коста Поп-Ристов Делчев“-Богданци и најпрво и даде збор на Валентина Попова-директор на ЈОУДГ „Коста Поп-Ристов Делчев“-Богданци да даде образложение по истиот.

Директорката го образложи Правилникот за систематизација на работните места во ЈОУДГ „Коста Поп-Ристов Делчев“-Богданци и бидејќи немаше забелешки се премина на гласање по истиот. Одлуката за давање согласност се донесе со 10 (десет) гласа „За“
Точка 7. Предлог-Одлука за продолжување на работното време на  угостителските објекти на подрачјето на Општина Богданци
Претседателот отвори дискусија и најпрво и даде збор на Венера Зелева од општинската администрација да даде образложение. Венера Зелева рече дека до општината е доставено барање за продолжување на работното време на угостителските објекти за ден 28.06.2018 (вечерта петок наспроти сабота) и согласно законот за угостителски дејности може да се продолжи работното време за најмногу два часа.
Дискусија по оваа точка имаа има сите советници и се даде предлог во иднина одржувањето на разни манифестации да се предвиде и во годишната програма или во состав на Богданско културно лето. Александар Семенпеев даде предлог во одлуката да не биде наведено дека се работи за манифестација „Бела ноќ“ кој го подржаа и останатите советници.
Одлуката со предлогот да се избришат зборовите „манифестација Бела ноќ“ се донесе со 10 (десет) гласа „За“.
Точка 8. Предлог-Статутарна одлука за измена и дополнување на Статутот на Општина Богданци
Претседателот отвори дискусија и најпрво и даде збор на Венера Зелева од општинската администрација да даде образложение. Венера Зелева образложи дека по спроведената јавна дискусија нема никакви предлози и предлог статутарната одлука е иста како и во нацрт фазата.
Статутарна одлука за измена и дополнување на Статутот на Општина Богданци се донесе со  7 (седум) гласа „За“, 2 (два) гласа „Против“ (Емилија Минева и Ристо Ичков) и 1 (еден) глас „Воздржан“ (Снежана Енџекчева).
Со тоа беше исцрпен дневниот ред  и претседателот ја затвори седницата.

Бр. 08 –1062/1


     
                                          Претседател 

25.06.2019 год.

        

  
           на Советот на Општина Богданци

Богданци

